
Tson Na Tji Santiago

Incyaa Santiago ts'on 'naan' jon ndéé nn'an Is-
rael na jndé tycyahin
17Ja Santiago mactji tsonvahin. Condui ja ts'an
na itye'ntjon nnon Tyo'ts'on yo nnon Jesucristo,
nquii jon na conduihin na itye'ntjon jon jaa. Man-
cya ts'on njan ndéé 'o' na conduihan ncho've

tmaan' jaa nn'an Israel na jndé tycyaho' ninvaa
tsonnangue.

C'oon ts'an na neiin' juu min vaa 'nan iquenon
juu

2'0' ntyjé na vantyja n'onho' Jesus, vaa xjen
jndye nnon min na iquenhan' xjen 'naanhan''o'
na nin'quitscyaahan' 'o' na m'anho' na vantyja
n'onho' jon. Ya na nnda' vaa, c'onho' na ctiineiin'
jndyin'onho'. 3 Ee juu na vantyja n'onho', Xxjen na
vaa 'nan na iquenhan' xjen juuhan', juu nan'fieen
na coquenonho' vay'oonhan''o' na contjotyenho'
ntyja 'maan' Tyo'ts'on. 4 Majo' juu na ntjotyenho'
quityquii' joo navi'fieen, ncyaho' na quindé ya na
ngay'oonhan' 'o' na ngaqueho' ntyja 'naan' jon,
na quindé ya na nan'xuanho' na conduiho' ntyja
'naan’' Cristo.

5 Ndo' xe na aa ndyii' nciiiiho' ndictiaa' ts'on
juu nchu vaa quits'aa juu quityquii' joo na iquen-
han' xjenhin, can juu na ncyaa Tyo'ts'on na
jnda' xquen juu. Na nts'aa juu na nnda', yajo'
nninncyaa jon ji''oon na ican tsan'fieen ee ]uu
jon tyi'vacuaa Xjen na ncyaa jon ndéé nn'an,

min tyi'tsityia' jon ts'an na icanhan'. 6 Majo'
ya na itsinin juu nnon Tyo'ts'on, cantyja ts'on
juu na nninncyaa jon juu jii'oon na ican juu.
Min tyi'nc'oon juu na ve vaa na itsitiu juu. Ee
ts'an na ve vaa na m'aan' ts'on Xjen na ican
juu vi naya nnon Tyo'ts'on, juu tsan'fieen itsijon-
han'hin cha'vijon juu ndaandue xjen na ijjuuhan'
na ntyque jndyehan' ncuii ciii ntyja. 7 Ts'an
na nnda' vaa m'aan' ts'on, tyi'ndyii' ts'on juu na
ncy'oon juu cienta jii'oon na ican juu nnon jon.
8 Ee xeevahin nciiii nnon na m'aan' ts'on juu, ndo'

ncuiichen Xxuee mafioon nnon 'man na m'aan' ts'on.
Tyl'clejon its'aa juu.

Ntyja 'maan' tsanndyia' yo tsantya

9 Juu ntyjééhé na vantyja ts'on Cristo na tsan-
ndyia'hin, chuhan' na ciiicjee' juu na njon condui-
hin ng'e na itsue Tyo'ts'onhin na conduihin jnda
jon. 10Majo'juu ntyjééhé na tyahin na mantyi van-
tyja ts'on juu Cristo, Xjen na conan'ciiejnaan' ntyje
tya juuhin ng'e na conduihin ctientaa' Tyo'ts'on,
mantyi clineiin' jndyil juu. Ee cha'xjen ntjaa’
jndéé na tyi'vioo'han!, cje co'uaahan', mannda'
vaa na itsijonhan' na ngenon tsantya. 11 Ee xjen
na ndyova ndo'ctjjioon' na jmin' jndyihan', co'uvaa
tsco jndéé, ndo' cocyaa ntjaa' 'maanhan', juu na
nancoo' ntjaa'fieen, cotsuhan'. Mando' vaa itsijon-
han' ntyja 'naan' tsantya, ntyciii ntyja 'maan' jon
viochen xjen na itsichon jon na nnintyantyichen-
hin.

Juu na iquenhan' xjen ts'an yo juu na ityii'han’
ng'eehan'hin

12 Juu ts'an na minntyjee'tyen quityquii'
joo na iquenhan' Xxjen 'maanhan'hin na
nin'quitsquioohan'hin, min  tyi'vactiaa’hin
ntyja 'maanhan', neiin' tsan'fieen, ee Vi
na jndé tenonhan' ndo' tyi'qui'ndyicjehin
nnonhan', nquii Tyo'ts'on ntsiquindaa' jonhin
na tyi'quintyciii na vando' fivaan' juu. Ee jndé
tco' jon 'mdyo jon na joo nn'an na ve'ngiohan
jon, ncy'onhan ciientahan'. 13 Ya na vaa nciii
nnon na ityii'han' ng'eehan’ ts'an na quitsitjahin,
tyi'nc'oon' ts'on juu na nquii Tyo'ts'on i'ua
jon ts'ian na quits'aa juuhan'. Ng'e nquii
jon, min'ncliii nnon natyia tyi'xe'quindéé
ngay'oonhan'hin na ntsitjahin, min tyi'xe'quits'aa
jon nciii nnon na ntyja 'naan'han' ntsitja ts'an.
14 Ee ncuii cuii ts'an ityii'han' ng'eehan'hin
Xjen na nquii juu ncyaa juu na juu 'man natyia
na nt'ue jndyi ts'on juu na nin'quits'aa juu,
vay'oonhan'hin xjen 'maan'han'. 15 Ndo' juu
na vay'oonhan' tsan'fieen na quitsitjahin, vi
na jndé tantjonhan'hin, itsijnda'han' na vaa
jnaan' tsan'fieen, ndo' juu jnan'fieen, vi na jndé
siquindéfi'enhan' xjen 'maan'han', itsijonhan'
ntyja 'maan' juu cha'vijon ts'oo.

16 'Q' ntyjé na vi'nchjiho' na vantyja n'onho'
Cristo, tyi'nan'vimn'an nqueho' na nnan'tiuho' na
nquii Tyo'ts'on its'aa jon na vay'oonhan' ts'an na
quitsitjahin. 17 Ee nquii tyééhé Tyo'ts'on, nin-
nquii'chen ncyaajontsofi'en 'nanna coy'on clienta
na cote'jndeihan'jaa. Tsofi'en 'nan na cojnty'ia na
conan'xueehan' tsjo'ndue, nquii jon tquenhan'.
Majo' nquii jon min tyi'tsijonhan'hin yo joohan',
ee covejndyo na conan'xueehan', majo' nquii jon

tyi'jon quitsciiejndyo jon ntyja 'naan' na its'aa jon
yo jaa. 18 Ntyjantyi na nt'ue ts'on jon, tyincyaa
jon na cota'nt'o xco ya na tantyja nn'on juu jii'oon
naya 'maan'jon na mayuu'han'. Nnda'vaa na s'aa
jon cha' njonntyichen iquenhan' jaa quii' nt'an
tsofi'en na tquen jon.

Quita'nguéé' nchu vaa na ico'xen jii'oon'
Tyo'ts'on

19 'Q0' ntyjé na vintyji na vantyja n'onho'
Cristo, cllaa' n'onho' jii'oonmin. Tsofi'enho'
c'oncjeho' na quindyeho' jii'oon' Tyo'ts'on. Majo'
tyi'nan'cjeho' na jen nin'quindueho' nchu vaa
itsi'manhan', ndo' mantyi c'onho'nanion m'anho'
na conan'vjeho' nn'an. 20 Ee xjen na conan'vjééhé
ntyjééhé, itscu'han' na quint'a cha'xjen na
chuhan' na quitsam'an na tonnon Tyo'ts'on.
21 Mang'e na nnda', tsofi'en na itsi'ndaa'han'
ts'an na tonnon jon, ndo' mantyi yo nin'joo
'man tyia jndyi nan'xuanhan', quitjifi'enho' ntyja
'naanhan'. Ndo' yo na ndyia' n'onho', cy'onho'
clienta juu jii'oon naya 'maan' jon na conduihan'
najndei na yo juuhan' nndéé ntsin'man jon
Nuaanho'.

22 Majo' quinan'manho' ndéé nn'an na co-
nan'quindého' nchu vaa na itsiquindyi jii'oon'
Tyo'ts'on. Ee xe na aa ve' condye ngueho'han'
min tyi'quita'nguee'ho'han', ve' conan'vi'nn'an
nqueho'. 23 Ee minninchen jaa na ve' condyéé
ngueé jii'oon' Tyo'ts'on, majo' tyi'quita'nguéé'han’,
itsijonhan' ntyja njanhan cha'vijon ts'an na ve'
ndyiaa' ngue juu nnon yo jnon. 24 Ndo' vi na
jndé jndyiaa' juu nchu vaa nnon juu yo jnon'hin,

vja juu, ndo' maninfioon' ngitsuu' ntcie' ts'on
juu nchu vaa nnon juu. 25 Majo' juu jii'oon'
Tyo'ts'on, itsijonhan' juuhan' cha'vijon jnon. Juu
jii'oon'fieen na taquintyja na quindé conduihan'
na ntyja 'maan'han' jndé jndyaa jaa na tom'an
nacje 'maan' jnan. Xe na aa cotquén clentahan'
ndo' ninnquii'chen m'aan' nn'én ntyja 'naan'han’,
ndo' min tyi'cotsuu' nn'dn na nt'aha cha'xjen na
co'xenhan', yajo' t'man vaa na ndyio jon jn'aan
jaa.

26 Minninchen ts'an na itsitiu nquii na quindé
ya na itsit'maan' juu Tyo'ts'on, majo' tyi'iquen
nquii juu xjen tsa juu, itsivimn'an nquiihin. Ve'
jn'aan ntyjanaitsit'maan'juujon. 27 Ntyja na ictji'
Tyo'ts'on clienta na aa quindé ya na itsit'maan'
ts'an jon, nd0 vaa na itsi'manhan'. Nque yotsca
na jndé tjé tye yo ndyee, quitejndei ts'an yo'fieen
navi' na coquenon joo, ndo' majo'ntyijoo nanntcu
ninnque. Ndo' mantyi quen nquii ts'an cienta
na tyi'ntsijonhin natyia na cont'a nn'an na co-
nan'jonhan nchu vaa na tsixuan tsonnangue.

2

Cliejon quint'aho' yo nn'an, min nanninfien', min
nantya
110" ntyjé na vantyja n'onho' nquii Jesucristo
na conduihin na itye'ntjon jon jaa na taquintyja
na t'man conduihin, tant'aho' na njon ngioho'
ncuii ts'an, majo' ncuiichenhin tyi'quinjon ngioho.
2 Clia, nndué xe na aa ntsque ve nn'an naijon na
covatjonho' na conan't'maan'ho' nquii Tyo'ts'on,
ndo' nciiii joohin tsantyahin na clie jon ndiaa na
yantyichen, ndo' fijon tsi'x'ee s'on ijan nt'é jon.

Majo' nciiichen tsan'fieen tsanjiien'hin, ve' ndiaa
tjaa' cliejuu. 3Majo' juu tsan'fieen na ciie jon ndiaa
na yantyichen, xe na aa conan'jii'oon'ho'hin ndo'
nndueho' nnon jon: “Nnda' ta, quijman' chjo
ndohin naijon na yantyichen.” Majo' nnon juu
tsanjfien' nndueho': “Ndo6 clentyje”, Oo Xe na aa
nndueho' nnon juu: “Quijman' tyuaa ndyo na
vequityén.” 4 Ya na cont'aho' na nnda', yajo'
tyi'ciiejon cont'aho' yo nn'an. N'enhan na njon-
hin ngioho', majo' ndyii' nn'an na tyi'quinjonhan
ngioho'. Ndo' nannda!, itsi'manhan' na conduiho'
nn'an na tyia conan'tiu na tyi'jndyoyu cotji'ho'
clenta nchu vaa na njon condui nciii ciii ts'an.

5'0' ntyjé na vantyja n'onho' na vintyjiho',
quindyeho' chjo jii'oon na matsjo. Covaa' nn'énna
ictji Tyo'ts'on nanninfien' na conduihan clientaa'
nquii jon. Its'aa jon na nnda' cha' ntyja 'naan' na
vantyja n'onhan jon ntsijonhan' joohan cha'vijon
tsantya na min'nciii nnon tyi'itsitjahan'hin. Ndo'
joo nn'an na conan'vi'ngiohan jon, jndé tco' jon
'ndyo jon na tsofi'en na condui jon na itye'ntjon
jon, ntsiquindaa' jonhan' joohan. 6 Majo' 'o'
cont'aho' na tyi'quinjon nque nanninfien'. Ndo'
mangioho' na nque nantya'fieen cont'avi'han
'0'.  Manquehin cotsachohinho' nt'é jie cha'
quit'uiivi'han'ho'. 7 Ndo' manquentyi nantya
na conan'neinhan jii'oon tsan' cjoo' xuee' Cristo,
nquii jon na taquintyja na t'man conduihin ntyja
'naanho', majo' 'o' xuee' jon njon jndyihan'
ngioho', manquii jon na tyii' Tyo'ts'on 'o' ntyja
'naan' jon.

8 Vaa jii'oon na tquen Tyo'ts'on na taquin-

tyja na t'man ico'xenhan'. Itsohan': “Cuivintyji'
minninchen ts'an cha'xjen na vi'ntyji nquii 'u'.”
Juu jii'oonva' Xxe na aa mavanguee'han' vaquin-
jon' matsa'. 9 Majo' xe ve' cotjiho' nin nn'an
na cont'aho' na njon, yajo' itsijnda'han' na co-
nan'xuanho' jnan, ee jii'oon na tquen Tyo'ts'on
na ico'xenhan', juuhan' itsinchu'han' na jndé
conan'tjaho'. 10 Ee xe na aa vanguee' ts'an
tsochen jii'oon na tquen Moisés na ico'xenhan/,
ndo' xe na aa itsitjahin ntyja 'maan' min ve'
ninncuiihan', condui tsan'fieen ts'an na ta'man
siquindé juu joo jii'oon'fieen, ndo' na nnda', chuj-
nanjuunnon Tyo'ts'on ntyja 'naan tsofi'en jii'oon'
jon na ico'xenhan'. 11 Ee manquiintyi jon na itso
jon: “Tyi'nc'on'yo ts'annave'nddé' ro”, mantyiitso
jon: “Tyi'ntscue' ts'an.” Ndo' xe na aa mavangue'
na tyi'com'an'ya' yo ts'an na ve' ndd' ro, majo'
Xe na aa iscue' ts'an, jndé chujnan' ndéeé tsofi'en
ntji 'maan' jon na ico'xenhan'. 12 Vaa jfi'oon
na ico'xenhan' na ntyja 'maan'han' itsiquindyaa
Tyo'ts'on '0'. Ndo' ntyja 'naan' majuuntyihan', jo'
ntco'xen jon 'o' na aa conan'veho'han', ndo' aa
taman. Mang'e jo' quint'aho' clenta nin jit'oon
na nan'neinho' ndo' n1n 'nan na nt'aho' 13 Ee
xe naneinhin na tyi'c'én na nty'ia ro nn'an ngio,
yajo' juu Xjen na ntco'xen jon nn'an ntyja 'naan'
jnanhan, min tyi'xe'c'oon jon na nty'ia ro ntyjii
jon. Majo' xe naneinhin m'an na nty'ia ro nn'an
ngio, yajo' mantyi ncy'oon jon na nty'ia ro jaa
ntyjii jon juu Xjen na ntco'xen jon nn'an ntyja
'naan' jnanhan.

'Nan na its'aa ts'an, tsi'manhan' na aa vantyja

ts'on juu Tyo'ts'on

14 '0' ntyjé na vantyja n'onho' Cristo, xe
na aa condué na vantyja nn'oénhin, majo' xe
tyi'quitejndei jaa ts'an 'man na itsitjahan'hin,
Xe na aa nnda' vaa na cont'a, juu na vantyja
nn'dnhin, ve' jn'aanhan'. Ndo' nquii Tyo'ts'on, ¢Aa
ntsin'man jon fiuan njanhan ve' ng'e na condué
na nnda'? Tyi'je'quindéé. 15 Ciia, ndué, xe na
ncuii ntyjééhé tsans'a, oo nciii tsanscu na vantyja
ts'on juu Cristo, juu xjen na itsitjahan' ndiaa na
ntciie juu 0o 'nan na ntciia' juu, 16 Ndo' xe nciiiiho'
ngitso juu nnon tsan'fieen: “Ya ntyjé, cja' ntcie'
va'. Quityio Tyo'ts'on jn'aan 'u' na nninjnda'
ndiaa na ntclie' yo 'nan na ntciia'.” Ndo' na nnda'
jii'oon tsu' nnon tsan'fieen, Xe tyi'ninncya' 'man
na icanhan'hin, ¢Yuu vaa na itejndeihan'hin?
17Ndo' mantyi ntyja 'naan' na vantyja ts'on ts'an
Cristo, majo' tyi'nin'ncyaa juu 'nan na itsitjahan'
ncuiichen ts'an, juu na vantyja ts'on tsan'fieen, ve'
jn'aanhan'. Nn'an na vantyja n'onhan na cont'a
na nnda', juu na vantyja n'onhan, itsijonhan'
juuhan' cha'vijon ts'oo.

18 Majo' m'aan ts'an na ntsintciie' juu jii'oon
nndn na ngitso juu: “'U' xia'ntyi na vantyja
tson' Tyo'ts'on, majo' ja matejndei nn'an 'man
na icanhan'hin.” 'U' na nnda' vaa na matsu',
quitsi'man' nnon nchu vaa na vantyja tson'hin na
tyi'cotejndei' nn'an 'man naicanhan'hin, ndo'jayo
na matejndeinan'fieen, ntsi'man nnon' na vantyja
ts'on jon. 19 Matsu' na vantyja tson' na ninncuii
Tyo'ts'on m'aan. Juu jfi'oon'fieen mayuu'han',
majo' itsiquijii'eenhan' 'u' na m'aan' tson' na
Xia'ntyi jo' 'man icanhan' ntyja 'man'. Ee nque

yotyia na cotyentjonhan nnon yutyia tque, man-
tyi vantyja n'onhan na ninnctii Tyo'ts'on m'aan,
ndo' na nnda' cotji'hin cienta, coquityuehin ata
coviquijnty'ehin. 20 Condui 'u' ts'an na tsan'
xquen'. Aa icanhan' na quitsi'man nnon' na ncuii
ts'an na vantyja ts'on juu, majo' min tyi'cotejndei
juu nn'an, juu na vantyja ts'on tsan'fieen ve'
jn'aanhan'. 21 Cha' ntyja 'maan' tsochiihi Abra-
ham. Juu jnda jon Isaac, tyincyaa jonhin nnon
Tyo'ts'on na tyio juuhin cjoo' nciii nnontyiu
cha'vijon na ninncyaa ts'an quioo' nnon jon. Ndo'
ng'e na siquindé tsan'fieen jii'oon na tso Tyo'ts'on
nnon juu, jo' tquen jonhin na tajnan tsixuan juu.
22 Yajo' quitquenho' clienta na juu na tovantyja
ts'on jon Tyo'ts'on, juuhan' si'manhan' yo 'nan na
s'aa jon. Ndo' ng'e na nnda', juu na vantyja ts'on
jon, tquenhan' juuhan' na quindéhan'. 23 Ndo' na
nnda', juu jiti'oon na tji Moisés, siquindéhan' ju-
uhan'. Itsohan': “Nquii Abraham, tovantyja ts'on
jon Tyo'ts'on, ndo' ng'e na nnda', jo' tquen jonhin
na conduihin ts'an na tajnan tsixuan.” Ndo' man-
tyl na itsininhan' na condui tsan'fieen ts'an na ya
jii'oonhin yo Tyo'ts'on.

24 Yajo' itsi'manhan' na tquen Tyo'ts'on ts'an
na tajnan tsixuan juu xeng'e ntyja 'maan' 'nan
na its'aa juu, chito ve' xia'ntyl ng'e na vantyja
ts'on juuhin. 25 Ndo' majo'ntyi itsijonhan' ntyja
'maan' tsanscuntjaa' Rahab. Ee nque nn'an na
jilon Josué tsjoon' tsanscu'fieen na tyequitquen-
han clienta nchu vaa juu tsjoon'fieen, tejndei juu
nan'fieen ndo' jiion ntcie' juuhan nciichen nato,
cha' nque sondaro tsjoon' juu tyi'nan'ciijehan joo
nan'fieen. Ndo' ng'e na nnda' vaa 'nan s'aa juu,

tquen Tyo'ts'onhin na tajnan tsixuan juu na ton-
non jon. 26 Juu si'ts'o 'naan' ts'an, vi na jnde jndui'
juu na ndyii' na vando' juu, conduihan' ts'oo.
Mannda' vaa na itsijjonhan' juu ts'an na ve' van-
tyja ngue ts'on juu Tyo'ts'on, majo' tyi'quitejndei
juu nctiichen ts'an yo 'man na icanhan'hin, juu
na vantyja ts'on tsan'fieen, itsijonhan' juuhan'
cha'vijon ts'oo.

3

Ntyja 'maan'tsa ts'an

110" ntyjé na vantyja n'onho', nque nn'an na
conan'manhan jit'oon' Tyo'ts'on ndéé nn'an, jan-
tyichen na ntco'xen jon joo nan'fieen. Ng'e jo',
yantyichen na tyi'jndyeho' na ntsaque'ho' juu
ts'ian'fieen. 2 Tsofi'en jaa jndye nnon min na
tyi'caquinjoon' 'man cont'aha. Majo' Xe na aa
tyi'cotsitja ts'an ntyja 'maan jfi'oon na itsinin
jon, conduihin tsan na tque its'aa, ee Xxe na aa
iquen jon cuienta 'mdyo jon, nndéé ntquen jon
Xjen ninvaa si'ts'o 'naan' jon. 3 Cha' ntyja 'naan'
quitso, coty'i frenon jndyue o' cha' ntquén Xjen
0' na c'o o' yuu va na nt'ue nn'én, ndo' yo
joo frenon'fieen cotquén Xjen ninvaa si'ts'o 'naan
0'. 4 Ndo' mantyi c'oon' n'onho' ntyja 'naan'
nt'aandaa. T'manhan' ndo' jndei m'aan jndye
na vantyquehan' joohan'. Majo' juu ts'an na
vay'oonhan', chjo tscaa' pala 'maan'han', majo'
yo juuhan' its'aa jon na cjahan' min'cya ro yuu
va na nt'ue ts'on jon. 5 Mantyi ntyja 'naan' tsa
ts'an. Chjohan' quityquii' si'ts'o njanhan, majo'
yo joohan' conan's'a jaa, conan'ntcu jaa, na jndye

nnon 'man na vaquinjon' cont'a. Ndo' mantyi
nciii ntqueen'chon chjo, min na chjohan', majo'
nndéé ntsci'ahan' ninvaa nctii jndéé tque. Man-
nda' vaa na itsijonhan' naté' na cont'a ya na co-
nan'nén jii'oon tyia cjoo' nctiichen ts'an. 6 Ntyja
'nan na its'aa tsa ts'an naté', itsijonhan' juuhan'
cha'vijon chon. Ee joohan' mat'manntyi jnan
nan'xuanhan', chito min'cya ro nctiiichen nnon
si'ts'o njanhan. Ndo' joohan' cont'ahan' na nin-
vaa si'ts'o njanhan nan'xuanhan' jnan. Ee yo
joohan' conan'jmiin' jaa ndéé nn'an tso xuee na
cotsam'an. Joo yotyia na m'anv'io, joohan co-
tyi'han chon jaa na conan'nén jfi'oon tyia. 7Nque
nn'an condéé conan'xion'han nctii ciii nnon
quioo' na cotsaca' yo nciiii ciiii nnon qumtsa yo
tsofi'en quioo' na cotsaman' tsia, yo nin'quioo'
na m'an quityquii' ndaandue, ndo' tondéé to-
nan'xion' nan'fieen joo quioo'fieen. & Majo' juu
tsa ts'an, ta'nan ts'an na nndéé ntsixion'han' cha'
na tyi'man'mén jii'oon tsan'. Juu tsa ts'an itsi-
chonntyichenhan', ndiquindéé ntquen ts'an xjen-
han'. Itsimdaa'han' nn'an, itsijonhan' joohan'
cha'vijon ndaa 'ndyo quitsu ntscuee'han' ts'an.
9 Yo ndaha conan't'maan' jaa nquii Tyo'ts'on na
conduihin tyééhé, ndo' mayo joontyihan' condué
jii'oon tsan' cjo nn'an na mantyi sia jonhan na
jndui joohan cha'na nquii jon. 19 Conan't'maan'
Tyo'ts'on yo jndyué, ndo' mantyi mayo joohan'
conan'mén jii'oon tsan' cjo nn'an. 'O' ntyjé
na vantyja n'onho' Cristo, taviquichuhan' na
cont'aha na nnda'. 11 Ndaa ya yo ndaa jaquit-
son, mangio na je'quindui'han' na manin'juuntyi
tsui'. 12'0' ntyjé na vantyja n'onho' Cristo, man-

gioho' tyi'je'quit'uii' téquichi ts'oon témanco, min
tyi'je'quit'uil’ téndé' ts'oon téndé. Mantyi ndaa
ya yo ndaaja quitson, min tyi'xe'quindui'han' na
manin'juuntyi tsui'.

Juu najnda' nquen nn'an, ve nnonhan' min

13 Xe na aa m'aan ts'an quii' nt'anho' na jnda'
Xquen juu ndo' t'man vaa naivaa' ts'on juu, c'oon
juu na nty'ia ro nn'an nchjii juu, ndo' quits'aa
juu tsofi'en cha'xjen na chuhan' cha' ctiityincyoo'
na conduihin ts'an na jnda' xquen. 14 Majo'
Xe na aa conan'téé' jndyi n'onho' nn'an, ndo'
yo na conan'quinjon nqueho', chintyi ntyjeho’,
yajo' tyi'man'ntsaho' na conan'tiuho' na conduiho'
nn'annajnda' nquen. Ee yanacont'aho'nannda’,
nnintyincyoo' jndyoyuna conan'vi'nn'an nqueho'
na condueho' na mayuu' na jnda' nquenho'.
15 Ts'an na nnda' tsixuan, juu na jnda' xquen
juu, chito nquii Tyo'ts'on tyincyaahan', ciiejonhan'
juuhan' tsixuanhan' ntyja 'naan' tsonnangueva.
Clejonhan'han' yo cha'xjen juu na jnda' nquen
nn'an na tyi'c'onhan nacje 'naan' Tyo'ts'on. Juu
na nnda' vaa na jnda' nquenhan, nquii yutyia
incyaajuunanan'xuanhinhan'. 16Ee minninchen
ts'an na itsitéé' jndyi ts'on juu ntyje, ndo' na
itsiquinjon nquiihin, chito nque ntyje juu, tsoj-
naan'jo' conan'ntja' nn'an ndo' cont'ahan tsofi'en
nnon natyia. 17 Majo' juu na incyaa Tyo'ts'on na
jnda' xquen ts'an, nein min 'man na its'aahan'.
Navejndyee juu ts'an na tsixuanhan', m'aan juu
na ntju' 'nan na itsitiu juu. Jndé jo' majuunty-
ihan' its'aahan' na int'ue juu nchu vaa cha' joo
nn'an na conan'ntja'han, quintjo ya ntciie’han yo

ntyjehan. Ndo' mantyi conduihin ts'an na ya
fuan tsixuan juu yo ntyje juu, ndo' min vandya'
ntyjii ncuii ts'an yo juu, majo' its'aa juu na njon
nchu vaa na ntyjii tsan'fieen. T'man vaa na
m'aan juu na nty'ia nn'an ntyjii juu. Tyi'quits'aa
juu na vay'oon juu jii'oon yo ncuii ts'an, majo'
ncuiichen tsan'fieen, min tyi'quitsue juu nnon ju-
uhin. Ndo' mantyi tyi'quits'aa juu na ve vaa ntyja
na vam'aan juu. Mantyi jndye vaa na itejndei
juu nn'an. 18 Cha'xjen nctii ts'an innon' juu 'nan
cha'ngue' ntjon, mannda' vaa na itsijonhan' ntyja
'naan' ts'an na itsichon juu na quintjo ya ntciie'
nn'an na conan'ntja'hin yo ntyjehan. Juu na itsi-
chon tsan'fieen, ts'ian na its'aa juu na quintjo ya
nan'fieen, jndye nnon 'man ya cove' ntyja 'naan'
ts'ian'fieen.

4

Quitjue'cjeho' nnon Tyo'ts'on

1 ¢Ndu fi'enho' na conan'quinanho' ndyia' yo
ntyjeho', conan'ntja'ho' yohan? ¢Nin ts'iaan'
na nnda' vaa m'anho'? Aa chi nnda' vaa ng'e
na nt'ue jndyi n'onho' na cuaa 'man ndueeho'.
Joohan' cotquenhan' Xxjen 'maanhan'ho' na
conan'quita'ho’' tyia' yo ntyjeho'. 2 Min 'nan na
conan'cjaa' jndyi n'onho' na cuenhan' ndueeho',
majo' ng'e na nndiquindéé nt'aho' na nnda', jo'
nnan'cuee'ho' tsan'fieen cha' 'naan' juu ntjohan'
ndueeho'. Nt'ue jndyi n'onho' na cuen 'maan
nn'an ndueeho', ndo' jnaan' na tacuenhan', jo'
conan'quinanho' ndyia' yo nn'an, conan'ntja'ho'
yohan. Ndo' 'man na nt'ue jndyi n'onho',
tyi'cuenhan' ndueeho' ng'e na tyi'cotanho' nnon

Tyo'ts'on na nninncyaa jonhan' na ninjnt'ueho'.
3 Ndo' xjen na cotanho' nnon jon na 'man na
nt'ue n'onho!, itscu'han' na ninncyaa jonhan' ng'e
cochue' n'onho' ntyja 'naan' na cotanho'han'. Ee
ve' cotanho'na quitejndeijonho’, cha' nguein 'nan
na nninjnt'ueho'han' cha'xjen na cavee' n'onho'.
4 Ndo' na nnda' xjen nn'anho', itsijonhan'ho'
cha'vijon nanntcu na m'an s'ahan, majo' cot'ahan
jndyue mafioon nannon. ¢Aa tyi'covaa' n'onho'
na joo nn'an na neiin' jndyi n'onhan ntyja 'naan'
juu na tsixuan tsonnangue, conduihan nn'an na
tyi'quijndoo’han Tyo'ts'on? Ndo' ng'e na nnda',
minninchen ts'an na nt'ue ts'on juu na ntsuonhm
yojuu 'mannatsixuan tsonnangue, nquii juuits'aa
juu na conduihin ts'an na jndoo' juu Tyo'ts'on.
500 ¢Aa m'aan' n'onho' na ve' jn'aan juu jii'oon'
Tyo'ts'on na jndui na itso jon: “Juu Espiritu Santo
na tyincya Ja na c'oon Jon quii' n'onho', t'man vaa
na vi'ntyjii Jon 'o', ndo' nt'ue jndyi ts'on Jon na
Xia'ntyi Ja quinan'vengioho'?”

Nnda' vaa na itsiquindyi jfii'oon'fieen. ¢ Majo'
nquii Tyo'ts'on t'man vaa na itejndei jon jaa
cha' nndéé ntji jaa ntyja 'maan 'man na nt'ue
jndyl nn'én na tyia nan'xuanhan'. Ee mantyi
vaa nciiichen jii'oon na jndui na sinin Salomén
na itsohan': “Joo nn'an na conan'ntsahin, ico'
Tyo'ts'on ndéé nan'fieen, majo' nque nn'an
na conan'ndyia’hin na tonnon jon, itejndei
jonhan.” 7 Mang'e na nnda' itsiquindyihan/,
jo' quitjue'cjeho' nnon jon. Juu Xxjen na
itsichon yutyia na quinan'tjaho', quita'ho'
nnon juu. Ee xXe na aa nt'aho' na nnda', yajo'
nnannon juu 'o'. 8 Quinan'ndyoo'ho' na m'aan



Santiago 4:9 XV Santiago 4:12

Tyo'ts'on, yajo' mantyi nquii jon ntsindyoo'hin
yoho'. 'O' na nan'xuanho' jnan, quitjiho' ntyja
'mnaanhan' cha' nduiho' na ntju' ntyja 'maan' na
cotsam'anho'. '0' na ve vaa na m'aan' n'onho!
na conan'jonho' yo Tyo'ts'on, quintciie' n'onho'
cha' nndéé nan'xuanho' na ji'uaho' na tonnon
jon. 9 Ng'e na ngioho' na conan'tjaho' nnon
Tyo'ts'on, jo' ncyaho' na quitsichjoo' jndyihan'
n'onho', quityueeho' ntyja 'naan'han'. 'Nan na
incyaahan' na neinho' ndo' na concoho' natyia
na conanjonho', quitsityia jndyihan' ngioho'
ata na ntycyaa ndaa ndéého'. 10 Quitjue'cjeho’
nnon Cristo, nquii jon na conduihin na itye'ntjon
jon jaa. Quindue jndyoyuho' nnon jon 'man na
conan'tjaho', yajo' ntsiquinjon jonho'.

'U' tyi'nctiji' clienta na aa itsitja ts'an na vantyja
ts'on
11 '0'" ntyjé na vantyja n'onho' Cristo,
tanan'neinho' jii'oon tyia nacjo ntyjeho'. Ee
na itsinin ts'an jii'oon tyia nacjo ntyje juu na
mantyi vantyja n'onhan Cristo, ndo' na icuji'
juu cuenta na conan'tja nan'fieen, icliji' tsan'fieen
jii'oon tyia nacjoo' jii'oon na iquen Tyo'ts'on na
ico'xenhan'. Ndo'its'aa nquii juu na conduihin jie
na icuji' juu cienta nin jii'oon na co'xenhan', chito
conduihin ts'an na itsiquindé juu jii'oon'fieen.
12 Xia'ntyi nquii Tyo'ts'on tquen jon jfi'oon na
ico'xenhan', ndo' na manquiintyi jon ntco'xen
jon jaa ntyja 'maan' na conan'tja jaa na tonnon
jon. Juu jon tsixuan jon na ntsin'man jon fiuan
njanhan oo na aa ncju'jon jaa v'io. Ng'e na nnda',
tyi'nan'xuanho' na ngitoxenho' ntyjeho' na aa
conan'tjahin tonnon nquii jon.

Joo 'nan na conan'jnt'a na nnt'a, min tyi'jnda' na
aa nnduthan'

13 Vaa jfi'oon na nin'quitsjo ndéé 'o' na
condueho' na xeevahin oo 'io cha nc'oho'
nciiichen tsjoon, na ntjoho' jo' nciii chu na
nnt'aho' jnda s'on. 14 Ndo' min tyi'quindioho'
nin 'man na ngenonho' 'io cha. Ee itsijonhan'
ntyja na cotsam'an cha'vijon chincyuts'o na
chjovi' xjen covityincyoo'han', ndé jo' cotsu
ntclie’han'. 15 Yantyichen na quindueho': “Xe na
aa nt'ue ts'on Tyo'ts'on, ndo' Xe na aa nninncyaa
jon na cotsam'anntyé, nt'a 'man na m'aan'
nn'én.” 16 Majo' ya na conan'jnda'ho' na nin
ncuii nnon 'man na nnt'aho' na min tyi'cotan
jndyeeho' nnon Tyo'ts'on na aa nt'ue ts'on jon
na nnduihan', ndo' na nnda' xjen nn'anho',
conan'ntsa nqueho' ntyja 'maan' 'nan na nnt'aho'.
Ndo' juu nan'fieen tyia tsixuanhan'. 17 Ndo' juu
jii'oon'fieen, itsiquindyihan' na juu ts'an na ntyjii
juu nin 'nan na chuhan' na quits'aa juu, min
tyi'quits'aa juuhan', majnda' na vaa jnaan'juu.

S

Nantya navat'io cont'a, quitquenhan ciienta

110' nantya, quitquen yaho' clienta jii'oon na
mantsjo ndéého'. Quitsichjoo'’han' n'onho' ndo'
jndei quityueeho' ng'e jndé mangientyja Xjen na
ngenonho' navi'. 2 Ee 'man na conan'tjonho' na
itsityahan'ho', jndé vandi'ndaa'han'. Ndo' mantyi
joo ndiaa ya 'maanho', cociia' quinty'uahan'.
3 Ndo' mantyi joo s'on 'naanho!, s'on ijan yo s'on
Xuee, co'on tscliahan', ndo' juu tsciia'fieen icuji'
jndyoyuhan' na conan'tyctiii' '0' s'on'fieen ndéé

nn'an. Mangientyja Xjen na vi' jndyi ntquenonho',
ndo' juu navi'fieen ntsijonhan' juuhan' cha'vijon
chon na ntscohan' ninvaa si'ts'o 'maanho'. Majo'
ngueemin na mats'ia conan'jndyentyichenho'
s'on ndo' naneinhin jndé tindyo na ntco'xen
Tyo'ts'on nn'an ntyja 'maan' na conan'tjahan.
4 Majo' matsjo ndéého', c'oon' n'onho' nchu vaa
tont'aho' yo moso 'naanho' na totyjehan 'naanho'
na tue'. Tonan'vi'nn'anho' nan'fieen na tyi'quindé
xoquitu'na totyionho'hin. Ndo' nquii Tyo'ts'on na
tsofi'en najndei na conduihin, jndé indyii jon na
conan'xuaa nan'fieen ndéého' na nnda' cont'aho'.
> '0' taquintyja na ya m'anho' tsonnanguevahin.
Coninncyatoho' yo minninchen nnon 'man na
cavee' ngioho'. Cha'xjen conan'qui'mén quioo' na
ndécya nnan'cuéé' juu o', mannda' ro itsijonhan'
'0' na coninncyafi'enho' yo tsofi'en nnon 'nman
na nt've n'onho', ndo' min tyi'quitquenho'
clenta na mavaavi' Xjen na nt'uiivi' Tyo'ts'on
'0'. 6 Majo' 'o' cont'aho' na nque nanm'ann'ian
quityi'han joo nn'an ciientaa' Tyo'ts'on vancjo cha'
quit'uiivi'han'hin, ata cont'aho' na quinan'cije
nan'fieen joohan, ndo' min tanchu ya na nndéé
ngita'hin na tyi'nt'aho' naté'hin.
C'onho'nat'mann'onho’ quityquii' nainchjehan'’
!OV
7'0' ntyjé na vantyja n'onho' Cristo, cliendoo'ho'
na mancujee' nnda' jon, tyi'mdyioon' n'onho' na
coquenonho' nan'min'. Quitquenho' ciienta ntyja
'maan' ts'an na inon' ntjon. Juu tsan'fieen imin-
ndoo' jon ndaatsua' na ngioo jndyee yo ndaatsua'
na mats'ia cha' ngue' ntjon 'naan' jon na ntyjee
jonhan' na nninjnt'uehinhan'. 8 Ng'e na tajndye

Xjen vitja na ncuijee' ntciie' ta Jesus, jo' yo na
t'man n'onho' ciiendoo'tyenho'hin, cha'xjen juu
tsan'fieen na iminndoo' jon na ngue' ntjon 'naan'
jon.

910" ntyjé na vantyja n'onho' Jesus, tyi'ntyioo'
jnan ntyjeho' yo 'man na coquenonho', ee xe
na aa cont'aho' na nnda', nctiji' Tyo'ts'on ciienta
na nqueho' vaa jnanho'. Ndo' mantyi caiijoon'
n'onho' na nquii jon na conduihin na ntco'xen
jonnn'an ntyja na conan'tjahan, mavaavi' xjen na
nndyo ntciie' jon. 10'0' ntyjé na vantyja n'onho,
joo nn'an na toninncya jii'oon na si'man Tyo'ts'on
ndééhin ntyja 'maan' 'nan na nguaa, tom'anhan na
t'man n'onhan quityquii' joo navi' na toquenon-
han. Mantyi nqueho' ncyaho' na joo jii'oon ntyja
'naan' 'nan na toquenon nan'fieen, nnan'manhan’
ndéého' na mantyi c'onho' na t'man n'onho' quii'
'man na coquenonho'. 11'0' mangioho' na nque
nn'annacontjotyenhan ntyja'naan' Tyo'ts'on min
na coquenonhin navi', joo nan'fieen conduihin
nn'an na m'anhan na neinhan. Jndé jndyeho'
jii'oon ntyja 'maan' juu Job, na tontjotyenhin ntyja
'maan' Tyo'ts'on min na jndye nnon navi' na to-
quenon jon. Ndo'mantyi cotquenho' clientana joo
'nan ya na tots'aa Tyo'ts'on yohin vi na jndé tenon
navi'fieen. Ee nquii jon, ya fiuan tsixuan jon ntyja
'naan nn'an ndo' nty'ia rohan ntyjii jon.

12 10' ntyjé na vantyja n'onho' Cristo, ndo
jii'oon na t'manntyichen na matsjo ndéého'. Ya
na nciiiho' nin'quitsi'man nquii' juu na mayuu'
clii jii'oon na itso juu, tyi'ngitso juu na nty]u
Tyo'ts'on. Min tyi'ngitso juuna nquiijon nam'aan
quifioon'ndue ndyiaa' jon na nnda' vaa cha'xjen

na tso juu. Min tyi'ngitso juu na nquii jon na
tquen tsonnangue ntyjii jon ntyja 'naan' man na
itso juu. Xjen na itso juu na mayuu' nctii jii'oon,
cuiyuu'han'. Ndo' xe na aa itso juu na tyi'yuu'
nciii jii'oon, cuityincyoo' na tyi'yuu'han'. Ya na
conan'neinho' cha'na tsjo ndd', tana itsijnda'han'
na quit'uii Tyo'ts'onho'.

Jndye nnon its'aa Tyo'ts'on xeng'e na conan'nén
nnonjon

13Xe na aa ndyii' nciii 'o' na vaa ncuii nnon 'nan
na nchjehan'hin, quitsinin juu nnon Tyo'ts'on
cha' quitejndei jonhin. Ndo' mantyi Xe na aa
ndyii' ncuii 'o' na neiin' juu, quitsit'maan' juu
Tyo'ts'on na ita juu alabanzas. 14 Ndo' xe na aa
m'aan nin 'o' na viil' juu, queen' juu nn'an na
conintquehan ndéé nn'an na conduihan tmaan'
clentaa' Tyo'ts'on na c'ohan na m'aan juu. Ndo'
vi na jndé squehan jo', quitanhan nnon Tyo'ts'on
na quitsin'man jonhin, ndo' yo xuee' ta Jesus
quityeehin nchen'hin. 15 Ndo' juu jii'oon na
cotan nan'fieen ntyja 'maan' juu ng'e na vantyja
n'onhan jon, ntyja 'maan' juuhan' ntsin'man jon
tsanvii'fieen ndo' ntsue jonhin. Ndo' mantyi juu
tsan'fieen, Xe na aa vaa jnaan' juu, ntsit'man
ts'on jonhin. 16 Mang'e na nnda', joo ntyjeho'
na vantyja n'on jon, nciii ro ncuiiho' quitji' jndy-
oyuho' ndééhan ntyja 'naan' nciii ciiii nnon 'nan
na conan'tjaho'. Ndo' mantyi nque ntyjeho' na
it'uii tycuhin, ninnquii'chen quinan'neinho' nnon
Tyo'ts'on ntyja 'naanhin na quitsin'man jonhan.
Juu ts'an na vantyja ts'on juu Cristo na jndé
tquen Tyo'ts'onhin na tajnan tsixuan juu, nquii

najndei na condui jon, t'man vaa na covityin-
cyoo'han' ntyja 'maan' jii'oon na ican tsan'fieen
nnon jon. 17 Nquii Elias tonduihin ts'an na tonin-
ncyaa jii'oon' Tyo'ts'on. Ndyu na toxen'chen
totsinin jon jii'oon ntyja nchu vaa 'man na nguaa.
Mats'anhin cha'xjen min'cya ro jaa. Nquil jon
yo mancha'chen ts'on jon tcan jon na tyi'ngua',
ndo' siquindé Tyo'ts'on jii'oon na tcan jon ee ndye
chu xonctie tatua'. 18 Ndo' vi ndécya, tcan jon na
quits'aa Tyo'ts'on na cua' nnda', ndo' tua', ndo'
ntjon na jnon nn'an tue'han'.

19'0' ntyjé na vantyja n'onho' Cristo, xe nctiiiho'
na vajnaan' juu jii'oon na mayuu' ndo' ntsity-
cyaa'hin ntyja 'naan'han', ndo' nciiiichen ntyjeho’
ntejndei jonhin na ntctie' juu, 20 Cafijoon' n'onho'
na minninchen nciii 'o' na itsintciie' juu tyje juu
nato na tyi'ya na njon tsan'fieen na itsitjahin nnon
Tyo'ts'on, tsin'man jonhin na tyi'quitsu fiuaan' juu.
Ndo' xeng'e na nnda' s'aa tsan'fieen yohin, its'aa
jon na juu jnan na nintotsixuan juu, jndé sit'man
ts'on Tyo'ts'onhin.

